
Rezime/Abstract

Ljudi su oduvijek birali zanimanje koje žele da rade i od kojeg ima profita, tako da ako uspiju raditi to što vole smatralo se
da su zadovoljni svojim životom. Međutim zadovoljstvo životom je subjektivni osjećaj i niko to ne doživljava na isti način.
Pokazalo se da na zadovoljstvo životom djeluju brojni faktori. U vezi stim cilj ovog istraživanja je ispitati relacije
zadovoljstva životom i profesionalnih interesovanja studenata. Kako bi došli do tih rezultata u obzir smo uzeli
sociodemografske karakteristike kao što su spol, mjesto stanovanja, red rođenja u porodici i obnavljanje godine studija.
Uzorak u ovom istraživanju činilo je 248 studenata prvih godina, svih odsjeka Filozofskog fakulteta u Tuzli (Pedagogija-
psihologija, Bosanski jezik i književnost, Žurnalistika, Filozofija i sociologija, Turski jezik i književnost, Njemački jezik i
književnost, Engleski jezik i književnost, Razredna nastava i predškolski odgoj, Socijalni rad, Historija i Tehnički odgoj i
informatika), oba spola i prosječnih godina 21. U ovom istraživanju korišteni su Upitnik zadovoljstva životom, Upitnik
profesionalnih interesa i skolnosti SŠ, i Upitnik sociodemografskih podataka. Rezultati su pokazali da studenti koji
pripadaju RIASEC tipu profesionalnih interesovanja su zadovoljni svojim životom. Jedinu razliku u zadovoljstvu životom u
ovom istraživanju smo dobili između muških i ženskih ispitanika. Rezultati govore o tome da su djevojke zadovoljnije svojim
životom od muškaraca. Bez obzira gdje studenti žive, da li to bilo selo ili grad, koju ordinalnu poziciju zauzimaju u poriodici
i da li su obnovili godinu studija ili ne , među njima ne postoje razlike u zadovoljstvu životom .

